Proxecto de Decreto XX/2026, do X de X, polo que se determinan as actuacions
dirixidas a reducir e evitar a contaminacion producida por nitratos procedentes de

fontes agrarias na Comunidade Autonoma de Galicia

A Directiva 91/676/CEE, do Consello, do 12 de decembro, relativa a proteccién das augas
contra a contaminacion producida por nitratos utilizados na agricultura (en diante,
Directiva de nitratos) persegue o obxectivo de reducir a contaminacion causada polos
nitratos de orixe agraria e actuar preventivamente contra novas contaminaciéns da

devandita clase.

Con esta finalidade, impon aos Estados membros a obriga de identificar as augas que
se atopen afectadas pola contaminacidn por nitratos desta procedencia, cuxas
concentraciéns deberan ser vixiadas nunha serie de estacions de mostraxe. Por outra
banda, a Directiva de nitratos establece a obriga de designar como zonas vulnerables
todas aquelas superficies do territorio cuxa escorrentia contribla & referida
contaminacién, asi como de examinar e, se procede, modificar ou ampliar as zonas
vulnerables designadas, como minimo cada catro anos, a fin de ter en conta cambios e

factores non previstos no momento da designacién anterior.

O Real decreto 261/1996, do 16 de febreiro, sobre proteccidn das augas contra a
contaminacién producida polos nitratos procedentes de fontes agrarias, incorporou a
citada directiva ao ordenamento xuridico espafiol. Posteriormente, foi derrogado polo
Real decreto 47/2022, do 18 de xaneiro, sobre proteccion das augas contra a
contaminacion difusa producida polos nitratos procedentes de fontes agrarias, vixente

na actualidade.

A referida norma ten por obxecto establecer as medidas necesarias para reducir a
contaminaciéon das augas superficiais continentais, as augas de transicién, as augas
costeiras e as augas subterraneas, causadas polos nitratos procedentes de fontes
agrarias e actuar preventivamente contra novas contaminaciéns desta clase.
Particularmente, regula as zonas vulnerables e prevé que corresponde as comunidades

auténomas designar como tales aquelas superficies cofiecidas do seu territorio cuxa



escorrentia flla cara as augas afectadas pola contaminaciéon por nitratos e que
contribdan, ainda que sexa minimamente, a sua contaminacion. O real decreto tamén
prevé que as zonas designadas como vulnerables deben ser examinadas e, cando

proceda, deberan ser modificadas ou ampliadas.

Para a determinacion da orixe agraria da contaminacién por nitratos e, en particular, a
contribucion de cada sector de actividade @ contaminacion das augas nas zonas
sensibles e vulnerables, ten unha especial importancia o estudo das presidns
agropecuarias, urbanas e outras que poidan considerarse significativas, asi como dos
impactos rexistrados sobre as augas que, consonte co establecido no real decreto, debe
elaborar cuatrienalmente a Direccion Xeral da Auga do Ministerio para a Transicion
Ecoléxica e o Reto Demografico, en coordinacién coas comunidades auténomas,
empregando técnicas hidroquimicas, isotdpicas e microbioldxicas, entre outras que
sexan procedentes. Os resultados deste estudo, tal e como establece o real decreto,
serven de apoio para determinar o ambito das augas afectadas. Polo tanto, o estudo de
presiéns se configura como un elemento fundamental para a determinacién das augas
afectadas pola contaminacidén por nitratos de orixe agraria e, en consecuencia, para a
elaboracion dos mapas de localizacidon destas e a correspondente designacién das
zonas vulnerables. A importancia deste estudio de presiéns ven dada porque a
normativa estatal de aplicacion esixe que se efectie unha valoraciéon das situacidns
resultantes da aplicacién dos criterios a ter en conta para a determinacién das referidas
augas afectadas, que se establecen no artigo 3.2 do real decreto. Neste sentido, debe
terse en conta, entre outros aspectos, os factores ambientais das concas alimentadoras
e, en especial, as emisions puntuais de nitroxeno, tales como vertidos de augas

residuais e a sua contribucidn ao contido de nitratos nas augas.

Por outra banda, o real decreto establece que lles corresponde aos Organos
competentes das comunidades auténomas a elaboracién dos cddigos de boas practicas
agrarias que as persoas agricultoras deberan aplicar obrigatoriamente sobre as zonas
vulnerables e, voluntariamente, no resto do territorio, asi como os programas de
actuacion orientados a previr e reducir a contaminacién causada polos nitratos de orixe
agrario nas zonas declaradas vulnerables. Tamén establece que, coa finalidade de
modificar, de ser o caso, a relaciéon das zonas vulnerables designadas e de comprobar a

eficacia dos programas de actuacion elaborados, os drganos competentes das



comunidades auténomas no caso das concas intracomunitarias, deseflaran programas
de mostraxe e seguimento da calidade das augas integrados nas redes de control
establecidas nos correspondentes plans hidroloxicos para o seguimento do estado das
augas superficiais, das augas subterraneas e das zonas protexidas, en coordinacién co
Real decreto 817/2015, do 11 de setembro, como resposta ao disposto no artigo 8 da
Directiva 2000/60/CE do Parlamento Europeo e do Consello, do 23 outubro de 2000.

Asi mesmo, o real decreto establece que, xunto cos organismos de conca e o Ministerio
de Agricultura, Pesca e Alimentacidén, os 6rganos competentes das comunidades
autonomas haberan de remitir ao Ministerio para a Transicion Ecoloxica e o Reto
Demografico a informacidn necesaria, relacionada coas actuaciéns levadas a cabo por
cada un deles no exercicio das suas competencias, para elaborar cada catro anos o
informe de situacién sobre a contaminacién causada por nitratos, en especial dos
procedentes de fontes agrarias, que debe ser comunicado & Comisién Europea. Partindo
da informacion recollida no referido informe de situacion, o Ministerio para a Transicién
Ecoldxica e o Reto Demografico debe facer publicos, cada catro anos, os mapas de
localizacion das augas afectadas pola contaminacién por nitratos, en especial polos de
orixe agraria, asi como das augas que poderian verse afectadas pola dita contaminacion
se non se toman as medidas oportunas. Estes mapas haberan de publicarse consonte co
disposto na Lei 14/2010, do 5 de xullo, sobre as infraestruturas e os servizos de
informacién xeografica a través do portal web do departamento e conteran, polo
menos, a localizacién das estacions da rede de seguimento, os valores de
concentracién, as masas de auga asociadas e outros datos oficiais relacionados coa
designacién e delimitacién das zonas vulnerables declaradas polas comunidades
auténomas, detalladas no mesmo informe de situacién. A designaciéon das zonas
vulnerables, a stia ampliacién ou revision debe facerse, como maximo, no prazo de 3
anos contados dende a publicacion no «Boletin Oficial do Estado» dos mapas de

localizacion das augas afectadas.

A dia de hoxe, na comunidade auténoma de Galicia non se tefien declarado zonas
vulnerables, toda vez que non existe acreditacién da orixe agraria da contaminacion,
segundo o esixido na normativa de aplicacion. Neste sentido, a sentenza do 14 de marzo

de 2024 do Tribunal de Xustiza da Union Europea (en adiante TXUE) relativa a8 demanda



C-576/22 contra o Reino de Espaia, pola deficiente implementacién da Directiva de
nitratos, rexeitou, no que atinxe a nosa comunidade, que deberan terse designado como
zonas vulnerables as zonas de captacion relevantes para os puntos de medicion
indicados pola Comisidn, resultando do disposto nela que a referida declaracién de
zonas vulnerables esixe, en todo caso, como presuposto previo a acreditacién da orixe
agraria da contaminacion por nitratos, o que é coherente, non sé coa definicion de
contaminaciéon contida na Directiva de nitratos (que se circunscribe unicamente a
causada polos nitratos de orixe agraria), sendn tamén coas consecuencias desta
designacién establecidas no Real decreto 47/2022, do 18 de xaneiro, que se traducen en
distintas medidas recollidas nos correspondentes programas de actuacion, cuxo
obxectivo é o de reducir e previr a contaminacién por nitratos de orixe agraria e que,

polo tanto, recaen sobre as persoas agricultoras.

A referida sentenza do 14 de marzo de 2024 (que é de data posterior & aprobacién do
real decreto estatal) insiste en que sd se esixe a designacion como zona vulnerable
dunha zona de captacion relevante para un punto de medicién determinado se os
compostos nitroxenados de orixe agraria detectados nese punto de medicidn
contriblen de maneira significativa & contaminacion por nitratos. Non se exixe pois que
os devanditos compostos nitroxenados de orixe agraria sexan os causantes exclusivos
da contaminacién, pero si que a sua contribuciéon a referida contaminacién sexa
significativa. Para estes efectos, a sentenza citada trae a colacion outra sentenza
anterior do TXUE, do 22 de setembro de 2005, Comision/Bélxica (C-221/03,
EU:C:2005:573), que sinala que, no caso examinado, unha contribuciéon do 17 % dos

compostos nitroxenados de orixe agraria a contaminacién ten caracter significativo.

Sentado o anterior, debe destacarse que os mapas de localizacién das augas afectadas
aos que se refire o artigo 3 do real decreto foron publicados no Boletin Oficial do
Estado o 21 de maio de 2022 polo Ministerio para a Transicion Ecoloxica e o Reto
Demografico, mediante resolucidn da Direccidn da Auga, do 9 de maio de 2022. Estes
mapas elabordronse partindo da informaciéon contida no informe de situacion
2016/2019. Este informe serviu de fundamento a sentenza do 14 de marzo de 2024 do
TXUE (que determinou que Galicia non incumpriu a sua obriga de designar zonas
vulnerables). A pesar do establecido no Real decreto, o dito informe non se basea no

correspondente estudio de presions, que é fundamental para determinar a orixe agraria



da contaminacion. Posteriormente elaborouse un novo informe de situacion,
correspondente ao periodo 2020/2021, que non se tivo en conta para a publicacién dos
mapas e que tampouco identifica a orixe agraria da contaminacién por nitratos. Ambos
informes estdn referidos ao mesmo estudio de presions, que ainda estd en proceso de

elaboracién e sen rematar.

Asi, na medida en que o informe de presidns e impactos se atopa a dia de hoxe en fase
de elaboracién por parte do Estado e non ten sido rematado ainda, non se dispon nesta
data dos datos definitivos e concluintes aprobados pola autoridade competente sobre
as presidns agropecuarias, urbanas e outras que poidan considerarse significativas, polo
que non cabe a designacién de zonas vulnerables por parte da comunidade auténoma,
Xa que a correcta designacién delas esixe a acreditacion, mediante as probas
pertinentes, da orixe agraria dos compostos nitroxenados detectados nos puntos de
medicién asi como da sta contribucién de forma significativa a referida contaminacién
de ali que este decreto prevexa a sua designacion, mediante orde da persoa titular da
conselleria competente en materia de ganderia e agricultura, consonte ao

procedemento establecido neste decreto e normativa estatal de aplicacion.

Este decreto ditase ao amparo das competencias exclusivas da comunidade auténoma
de Galicia en materia de agricultura e ganderia establecidas no artigo 30.1.3 do Estatuto
de Autonomia, asi como da competencia para ditar normas adicionais sobre proteccidon
do medio ambiente e da paisaxe nos termos do artigo 149 da Constitucidn, establecida
no artigo 27.30 do Estatuto de Autonomia, e ten por finalidade determinar as
actuacions dirixidas a reducir e evitar a contaminacion producida por nitratos

procedentes de fontes agrarias na Comunidade Auténoma de Galicia.

En particular, determinase o procedemento aplicable na comunidade auténoma para a
designacién das zonas vulnerables, a elaboracion dos cédigos de boas practicas agrarias
e dos programas de actuacion, no marco establecido polo Real decreto 47/2022, do 18
de xaneiro, sobre proteccion das augas contra a contaminacion difusa producida polos

nitratos procedentes de fontes agrarias.



Neste sentido, o Tribunal Supremo ten indicado que a designacién das denominadas
zonas vulnerables forma parte do conxunto do normativo. E certo que o programa de
accion é a norma que establece un réxime de prohibicions, limitacions e autorizacions.
Pero a delimitacion do ambito xeografico en que se aplicard constitle o presuposto
indispensable para a aplicacién da norma, e forma parte integrante dela. Sen a
determinacion do ambito xeografico, o programa carece de toda efectividade. A
disociacion en duas normas non responde madis que ao obxectivo de facilitar a dindmica
de aplicacién. As zonas vulnerables poden cambiar e, de feito, tefien que ser revisadas
cada catro anos, e os programas de accidn, ainda que en principio tefien un contido
mais estable, tamén deben ser revisados e, se for necesario, modificados, polo menos
cada catro anos, segundo establece o artigo 5.7 da Directiva. O relevante é que a
designacion de zonas faise para un conxunto de persoas destinatarias indeterminado,
pero determinable por razén de certas actividades que se desenvolven nas areas
designadas como zonas vulnerables. Polo tanto, é susceptible de aplicarse e producir
efectos xuridicos reiteradamente, e non se trata dun acto que esgote os seus efectos na
propia declaracion, sendn que se incorpora como un elemento determinante da
aplicabilidade dos programas de actuacion. En consecuencia, contén un mandato de
natureza normativa, que se incorpora ao ordenamento e permanece nel despregando os
seus efectos, en tanto non sexa revisado. Que a revision se deba producir cada catro
anos non altera en absoluto esta conclusidén, nin afecta & natureza normativa. As
normas poden ter unha vixencia temporal, e non por iso deixan de selo, e ademais, o
transcurso de prazo non priva de vixencia a designacion de zonas vulnerables,

simplemente determina un fito temporal para a sla revisidn e actualizacion.

Esta disposicion consta de sete artigos, divididos en dous capitulos e duas disposicions
derradeiras. No capitulo |, definese o obxecto do decreto e se precisa o concepto de
contaminaciéon para estes efectos, conforme a Directiva 91/676/CEE. O capitulo I,
conformado polos artigos 2 a 7, regula, de acordo co establecido no Real decreto
47/2022, do 18 de xaneiro, o procedemento de designacién de zonas vulnerables,
afondando na natureza xuridica da disposicion de designacion destas e nos requisitos
exixidos para a sua tramitacion, que en todo caso inclien a participacion publica e
audiencia nos termos que se indican; o cédigo de boas practicas agrarias e os

programas de actuacién, concretando, en cada caso, cales son os 6rganos autonémicos



competentes. Tamén se contempla a revision, modificacion e ampliacién das zonas
vulnerables e se determinan certas obrigas de comunicacién @ Administracion do
Estado. Asi mesmo, a disposicion derradeira primeira habilita a persoa titular da
conselleria competente en materia ganderia e agricultura para ditar, no ambito das
suas competencias, cantas disposicidns sexan precisas para o desenvolvemento e
aplicacion do decreto; e a disposicion derradeira segunda establece que o decreto

entrara en vigor ao dia seguinte ao da sua publicacion.

Esta norma adecuase aos principios de boa regulacion establecidos no artigo 37.a) da
Lei 14/2013, do 26 de decembro, de racionalizacion del sector publico autonémico e no
artigo 129 da Lei 39/2015, do 1 de outubro, de procedemento administrativo comun das
administraciéns publicas: necesidade, eficacia, proporcionalidade, seguridade xuridica,

transparencia e eficiencia.

Na elaboracion desta disposicion observaronse os tramites previstos na Lei 16/2010, do
17 de decembro, de organizacién e funcionamento da Administracién xeral e do sector
publico autonémico de Galicia. Asi, en cumprimento do principio de transparencia, o
proxecto publicouse no Portal de transparencia e Goberno aberto, para a consulta
publica previa, e someteuse ao tramite de informacién publica. Asi mesmo, someteuse
o informe de sostibilidade financeira da Direccién Xeral de Orzamentos e
Financiamento Autondmico, ao de impacto de xénero da Direccion Xeral de Promocidn
da Igualdade e ao de impacto demografico da Direccién Xeral de Familia, Infancia e

Dinamizacién Demografica, asi como ao informe da Asesoria Xuridica.

Na sua virtude, a proposta da conselleira do Medio Rural, de acordo/oido o Consello

Consultivo, tras a deliberacion do Consello da Xunta de Galicia na sta reunion do dia



DISPONO:

CAPITULO |

Disposicions xerais

Artigo 1. Obxecto

1. Este decreto ten por obxecto a determinacion das actuacidns dirixidas a reducir e
evitar a contaminacién producida por nitratos procedentes de fontes agrarias na
Comunidade Auténoma de Galicia. En particular, ten por obxecto determinar o
procedemento aplicable na comunidade auténoma para a designacion das zonas
vulnerables, a elaboracion dos cédigos de boas practicas agrarias e dos programas de
actuacion, no marco establecido polo Real decreto 47/2022, do 18 de xaneiro, sobre
proteccion das augas contra a contaminacion difusa producida polos nitratos

procedentes de fontes agrarias.

2. As referencias a contaminacién incluidas neste decreto entenderanse realizadas, en
todo caso, & producida nas augas por nitratos de orixe agraria, de conformidade co
disposto no artigo 2.j) da Directiva 91/676/CEE do Consello, do 12 de decembro de 1991,
relativa a proteccion das augas contra a contaminacion producida por nitratos
procedentes de fontes agrarias, que define a contaminaciéon como a introducién de
compostos nitroxenados de orixe agraria no medio acuatico, directa ou indirectamente,
que tefia consecuencias que poidan poifer en perigo a saude humana, prexudicar os
recursos vivos e o ecosistema acuatico, causar danos aos lugares de recreo ou

ocasionar molestias para outras utilizacions lexitimas das augas.
CAPITULO Il
Procedemento de designacion de zonas vulnerables, codigo de boas practicas
agrarias e programas de actuacion

Artigo 2. Designacion de zonas vulnerables

1. A designacién de zonas vulnerables, regulada no artigo 4 do Real decreto 47/2022, do

18 de xaneiro, basearase nos mapas de localizacion das augas afectadas pola



contaminacién ocasionada polos nitratos de orixe agraria publicados polo Ministerio
para a Transicidon Ecoldxica e o Reto Demografico, segundo o previsto no artigo 3 do

real decreto antes citado.

2. Para os efectos da designacion, valoraranse os aspectos recollidos no artigo 3.3 do
Real decreto 47/2022, do 18 de xaneiro. En particular, servird de apoio para a
determinaciéon do dmbito das augas afectadas, de acordo co establecido no precepto
citado, os resultados do estudo de presions agropecuarias, urbanas e outras que poidan
considerarse significativas asi como dos impactos rexistrados sobre as augas, dirixidos
a determinar a contribucidn de cada sector de actividade @ contaminacién das augas,
que realiza a Direccion Xeral da Auga do Ministerio para a Transicion Ecoloxica e o Reto

Demografico en coordinacién coas comunidades auténomas.

3. Para a mellor valoracion da contaminaciéon teranse, asi mesmo, en conta, os estudos
das repercusions da actividade humana sobre o estado das augas requiridos na
planificacién hidroloxica realizados polo organismo de conca correspondente ou a

entidade publica empresarial Augas de Galicia, sequndo proceda en cada caso.

4. A designacién de zonas vulnerables esixirda a previa acreditaciéon no expediente de
que os nitratos de orixe agraria contriblen significativamente & contaminacién das
augas afectadas. Para estes efectos teranse en conta os aspectos e estudos indicados

nos numeros anteriores.

Unha vez acreditado este extremo, designaranse, como zonas vulnerables todas as
superficies cofiecidas do territorio da comunidade auténoma cuxa escorrentia flia cara
as augas afectadas pola dita contaminacion e que contriblan, ainda que sexa

minimamente, & sla contaminacién.

5. A designacion tera lugar mediante orde da persoa titular da conselleria competente
en materia de ganderia e agricultura, que se ditara seguindo o procedemento

establecido no artigo 3.



Artigo 3. Procedemento de designacion de zonas vulnerables

1. A designacién de zonas vulnerables axustarase ao procedemento de elaboracion de
disposicidons administrativas de caracter xeral establecido na Lei 16/2010, do 17 de
decembro, de organizacién e funcionamento da Administracion xeral e do sector publico

autonomico de Galicia.

2. En particular, para a designacion realizaranse os tramites de audiencia e informacién
publica, nos termos previstos no artigo 42 da Lei 16/2010, do 17 de decembro, poranse a
disposicién do publico e as persoas interesadas, os estudos e informes técnicos que
acrediten que os nitratos de orixe agrario contriblen significativamente &

contaminacién das augas afectadas.

3. En todo caso, do proxecto de designacidn darase audiencia ao organismo de conca
correspondente, no caso de concas intercomunitarias ou a entidade publica empresarial

Augas de Galicia, sequndo proceda en cada caso.

Artigo 4 . Revision, modificacién e ampliacion das zonas vulnerables

As zonas designadas como vulnerables deberan ser revisadas e, se é o caso,
modificadas ou ampliadas consonte o establecido no Real decreto 47/2022, do 18 de

xaneiro, e de acordo co procedemento indicado no artigo 3.

Artigo 5. Comunicacions a Secretaria de Estado de Medio Ambiente

1. A conselleria competente en materia de agricultura e ganderia pora en coflecemento
da Secretaria de Estado de Medio Ambiente de acordo co establecido no Real decreto
47/2022, do 18 de xaneiro, a relacién das zonas vulnerables designadas, que ira
acompafada dunha referencia a publicacién oficial da disposicidn pola que se declaran e
da sua cartografia. O prazo para realizar a dita comunicacidn sera como maximo dun
mes, contado a partir da data da publicacion oficial realizada pola comunidade

auténoma.

2. No caso de que a conselleria competente en materia de agricultura e ganderia, a vista



da informacion dispofiible e a sta valoracion, e, en especial, da ausencia de acreditacion
de que os nitratos de orixe agrario contriblen significativamente & contaminacion, das
augas afectadas, adopte a decisidn de non declarar ou non modificar a declaracion de
zonas vulnerables, nos prazos establecidos no Real decreto 47/2022, do 18 de xaneiro,

esta decisidn notificarase de igual forma & Secretaria de Estado de Medio Ambiente.

Artigo 6. Codigo de boas practicas agrarias

1. A conselleria competente en materia de agricultura e ganderia elaborara un ou varios
codigos de boas practicas agrarias de acordo co previsto no artigo 5 do Real decreto
47/2022, do 18 de xaneiro, coa finalidade de reducir a contaminacién producida polos

nitratos de orixe agrario.

2. O contido dos codigos axustarase ao establecido no anexo | do Real decreto 47/2022,

do 18 de xaneiro.

3. Con caracter xeral, as medidas, determinaciéns e boas practicas recollidas nos
codigos teran a natureza de recomendaciéns e poderan ser aplicadas con caracter
voluntario polas persoas agricultoras, agas naqueles casos nos que se remitan ao

contido de normas formalmente aprobadas que sexan de aplicacién obrigatoria.

4. Non obstante, as medidas, determinacions e boas practicas recollidas nos cédigos
seran de aplicaciéon obrigatoria nas superficies do territorio designadas como zonas
vulnerables, nos termos previstos nos programas de actuacién que se aproben para
estas zonas, de acordo co establecido nos artigos 5.1, 6 e 7.1 do Real decreto 47/2022, do
18 de xaneiro. Deste modo, os programas de actuacion incluiran as medidas
incorporadas nos cddigos de boas practicas agrarias, sempre e cando non entren en

contradicidon ou rebaixen as exixencias recollidas para estes programas.

5. Os cddigos de boas practicas elaborados seran publicados por orde da persoa titular

da conselleria competente en materia de agricultura e ganderia.

6. A direccién xeral competente en materia de ganderia establecera programas de

fomento da posta en practica dos cédigos de boas practicas agrarias, que incluiran a



formacién e informacion as persoas agricultoras.

7. Os cédigos elaborados e as suas actualizacions remitiranse @ Secretaria de Estado de

Medio Ambiente, de acordo co establecido no Real decreto 47/2022, do 18 de xaneiro.

Artigo 7. Programas de actuacion

1. Nas zonas vulnerables, a conselleria competente en materia de agricultura e ganderia
establecerd e pofiera en practica programas de actuacion co obxecto de previr e reducir
a contaminacién causada polos nitratos de orixe agraria. Os programas de actuacién

axustaranse ao disposto nos artigos 6 e 7 do Real decreto 47/2022, do 18 de xaneiro.

En particular, de conformidade co disposto no artigo 6.3 do Real decreto 47/2022, do 18
de xaneiro, os programas de actuacion haberan de ter en conta a informacion cientifica
de que se dispofia, en especial no que se refire as achegas de nitréxeno de orixe agraria
ou doutras fontes, asi como as condiciéns ambientais existentes ou previsibles nas
zonas afectadas. A este respecto, deberdn tomar en consideracidn os obxectivos
ambientais das masas de auga establecidos nos plans hidroloxicos correspondentes e
os estudos sobre as repercusidns da actividade humana sobre o estado das augas que
actualicen os organismos de conca e as administracidéns hidraulicas das comunidades
autonomas, no marco do proceso de revisién dos plans hidroléxicos de conca a que se
refire o artigo 41 do texto refundido da Lei de Augas, aprobado polo Real decreto
Lexislativo 1/2001, do 20 de xullo. Por outra banda, tamén deberd tomarse en
consideracion o programa nacional de control da contaminaciéon atmosférica e os

obxectivos de reducién de emisiéns atmosféricas adoptados por Espaia.

2. A aprobacién dos programas de actuacion levarase a cabo mediante orde da persoa
titular da conselleria competente en materia de agricultura e ganderia, de acordo co

procedemento indicado no ndmero 3.

3. Os programas de actuacion revisaranse, polo menos, cada catro anos, e
modificaranse, se fose necesario, para incluir neles aquelas medidas adicionais e accions
reforzadas que se consideren oportunas a vista do grao de cumprimento acadado en

relacién coa finalidade de previr e reducir a contaminacion por nitratos de orixe agraria.



Ao seleccionar estas medidas, a conselleria competente en materia de agricultura e
ganderia terd en conta a sua eficacia e o seu custo, de tal modo que se elixan aquelas
que sexan proporcionadas, necesarias e adecuadas, permitindo cumprir os fins
indicados cun menor custo. En termos concretos e, de acordo co disposto no artigo 6.4
do Real decreto 47/2022, do 18 de xaneiro, entenderase que o grao de cumprimento
alcanzado non é satisfactorio se no informe de situacién non se evidencia unha
tendencia evolutiva da contaminacién que sexa coherente coa senda de cumprimento

dos obxectivos ambientais establecidos no correspondente plan hidroldxico.

4, A elaboracién e modificacion dos programas de actuacion axustarase ao
procedemento de elaboracion de disposicions administrativas de caracter xeral
establecido na Lei 16/2010, do 17 de decembro, de organizaciéon e funcionamento da
Administracion xeral e do sector publico autonémico de Galicia. En todo caso, de
conformidade co artigo 6.5 do Real decreto 47/2022, do 18 de xaneiro, tanto a
elaboraciéon dos programas como a tramitacién das suas modificaciéons deberd
someterse ao procedemento de avaliacion ambiental estratéxica regulado pola Lei
21/2013, do 9 de decembro, de avaliacion ambiental e deberan ser informados polos
organismos de conca no marco do previsto polo artigo 25.4 do Texto Refundido da Lei

de Augas.

5. Corresponde a conselleria competente en materia de agricultura e ganderia o
cumprimento das obrigas de comunicacidn establecidas no artigo 6.7 del Real decreto
47/2022, do 18 de xaneiro.

6. A conselleria competente en materia de agricultura e ganderia elaborara un plan de
control ao obxecto de verificar o seu cumprimento, que serd revisado anualmente, e
cuxos resultados se integraran no informe de situacion recollido no artigo 10 do Real

decreto 47/2022, do 18 de xaneiro.

Disposicion derradeira primeira. Habilitacion normativa

Facultase & persoa titular da conselleria competente en materia do medio rural para

ditar as disposicions necesarias para o desenvolvemento deste decreto, de



conformidade co previsto no artigo 37.2 da Lei 16/2010, do 17 de decembro, de
organizacion e funcionamento da Administracion xeral e do sector publico autonémico

de Galicia.

Disposicion derradeira seqgunda. Entrada en vigor

Este decreto entrard en vigor o dia sequinte ao da sta publicaciéon no Diario Oficial de

Galicia.

Santiago de Compostela,
Alfonso Rueda Valenzuela
Presidente

M? José Gomez Rodriguez

Conselleira do Medio Rural



